
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᑖᖅ ᓴᓂᑭᓗᐊᕐᒥ ᐋᓐᓂᐊᕕᑖᓵᕐᒧᑦ ᖁᕕᐊᓲᑎᖃᕐᓂᖅ 

ᒪᑐᐃᖅᑕᐅᓂᖓᓄᑦ 

ᓴᓂᑭᓗᐊᖅ, ᓄᓇᕗᑦ (ᐋᒍᓯ 11, 2021) − ᐊᔾᔨᐅᙱᑦᑐᖅ ᖁᕕᐊᓲᑎᖃᕐᓂᖅ 

ᒪᑐᐃᖅᓯᕕᓕᖅᖢᑎᒃ ᓄᑖᒥᒃ ᓴᓂᑭᓗᐊᕐᒥ ᐋᓐᓂᐊᕕᖕᒥ ᐅᓪᓗᒥ. ᖁᕕᐊᓲᑎᖃᕐᓂᕐᒥᒃ 

ᖃᓪᓗᓈᖅᑕᒥᒃ ᑭᔾᔭᖅᓯᓂᖅ ᐅᒃᑯᐃᖅᓪᓗᓂ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᖁᐊᓴ 

ᑯᓱᒐᖅ, ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ, ᔩᓂ ᐃHᐊᓗᐊᒃ, ᑲᖏᖅᓱᐊᓘᑉ 

ᐃᓗᐊᓂ ᒪᓕᒐᓕᐅᖅᑎ ᐋᓚᓐ ᕌᒻᐹᑦ, ᐊᒻᒪ ᒪᐃᔭ ᔮᓂ ᑯᑭ.  

“ᖁᕕᐊᓱᑦᑎᐊᖅᑐᖓ ᖁᕕᐊᓲᑎᖃᕈᓐᓇᕐᓂᕐᒥᒃ ᒪᑐᐃᖅᑕᐅᓂᖓᓂᒃ ᓄᑖᖅ ᐋᓐᓂᐊᕕᒃ 

ᓴᓂᑭᓗᐊᕐᒥ,” ᐅᖃᖅᑐᖅ ᑯᓱᒐᖅ. “ᑖᓐᓇ ᓄᑖᖅ, ᓴᓇᑦᑎᐊᖅᓯᒪᔪᖅ ᐅᐸᒐᖅ ᐱᑎᑦᑎᔪᖅ 

ᐱᐅᓯᒋᐊᕐᔪᐊᖅᓯᒪᔪᓂᒃ ᐱᐅᓯᒋᐊᖅᑎᑦᑎᓂᐊᖅᑐᓂᒃ ᐋᓐᓂᐊᕕᓕᐊᖅᑐᓄᑦ ᑲᒪᓂᕐᓂ 

ᐊᑐᕐᓂᑯᖃᓕᕐᓂᕐᓂᒃᓗ ᐱᐅᓯᒋᐊᖅᑎᑦᑎᓯᓐᓈᑦ ᐃᖅᑲᓇᐃᔭᕐᓗᓂ ᖃᓄᐃᓕᖓᔾᔪᑎᖏᓐᓂᒃ 

ᐃᖅᑲᓇᐃᔭᖅᑎᑦᑎᓐᓄᑦ.” 

ᓄᑖᖅ 1,777-ᐃᓯᒃᑲᓄᑦ−ᐆᒃᑐᕋᐅᑦ ᐋᓐᓂᐊᕕᒃ ᒪᑐᐃᖅᑐᖅ ᐋᓐᓂᐊᕕᓕᐊᖅᑐᓄᑦ ᕕᕗᐊᕆ 15−ᒥ, 

ᑭᒍᕝᕕᕐᖢᒍ ᓄᑕᐅᙱᑦᑐᖅ ᐋᓐᓂᐊᕕᒃ ᓴᓇᔭᐅᓚᐅᖅᓯᒪᔪᖅ 1984−ᒥ. ᓄᑖᖅ, ᐊᖏᓂᖅᓴᖅ 

ᐋᓐᓂᐊᕕᒃ ᐱᑎᑦᑎᔪᖅ ᓄᓇᓕᐅᔪᓂᒃ ᐱᐅᓯᒋᐊᖅᓯᒪᔪᓂᒃ ᐱᔭᐅᔪᓐᓇᖅᑐᓂᒃ ᐱᓕᕆᐊᒃᓴᓄᑦ 

ᐱᔨᑦᑎᕋᐅᑎᓄᓪᓗ ᑕᒪᒃᑮᓄᑦ ᐊᑕᐅᓯᕐᒦᑦᑐᒧᑦ. 

“ᐅᓪᓗᒥ, ᖁᕕᐊᓲᑎᖃᖅᐳᒍᑦ ᒪᑐᐃᖅᓯᓂᕐᒥᒃ ᐱᔭᕆᐊᖃᒻᒪᕆᒃᑐᒥᒃ ᓄᓇᓕᖕᒥ ᒪᑭᒪᐃᓐᓇᕈᑎᒃᓴᓄᑦ 

ᐱᔨᑦᑎᕐᓂᐊᖅᑐᒥᒃ ᓴᓂᑭᓗᐊᕐᒥᐅᓂᑦ ᐊᕐᕌᒎᓂᐊᖅᑐᓄᑦ,” ᐅᖃᖅᑐᖅ ᐃHᐊᓗᐊᒃ. “ᐊᒻᒪᒃᑲᓐᓂᖅ 

ᓂᕈᑐᔪᖅ ᓄᑖᖅ ᐋᓐᓂᐊᕕᒃ ᐱᐅᓯᒋᐊᖅᑎᑦᑎᓂᐊᖅᑐᖅ ᐱᔪᓐᓇᕈᑎᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐱᔨᑦᑎᕋᐅᑎᓂᒃ ᐱᐅᓯᒋᐊᕐᓗᒍᓗ ᐃᓅᓯᖃᑦᑎᐊᕐᓂᖅ ᑕᕝᕙᓂ ᓴᓂᑭᓗᐊᕐᒥ.” 

ᓄᑖᖅ ᐋᓐᓂᐊᕕᒃ ᓴᓂᑭᓗᐊᕐᒥ ᐱᔪᓐᓇᖅᑎᑦᑎᓂᐊᕐᒥᔪᖅ ᓯᕗᓂᑦᑎᓐᓂ ᐃᖅᑲᓇᐃᔭᖅᑎᒃᑲᓐᓂᕐᓂ, 

ᐱᑎᑦᑎᓗᓂ ᑐᙵᓇᕐᓂᖅᓴᒃᑲᓐᓂᕐᓂᒃ ᐳᓛᖅᑐᓄᑦ ᐊᑐᖅᓯᒪᓂᑯᖃᓕᖅᑐᓂᒃ, 

ᐱᐅᓯᒋᐊᖅᑎᑦᑎᓪᓗᓂᓗ ᓄᓇᓕᖕᒥ ᐱᔭᒃᓴᒥᒃ ᐃᓚᔭᐅᓯᒪᔪᓂᒃ ᐋᓐᓂᐊᕕᖕᒥ ᐱᔨᑦᑎᕋᐅᑎᓂᒃ. 

ᐅᓪᓗᒥᓕᓴᖅ ᐋᖅᑭᒃᓯᒪᓂᖓ ᐱᕕᒃᓴᖃᒃᑲᓐᓂᕐᓂᖅᓴᖓᓗ ᓴᐃᓕᓇᕐᓗᓂ ᐱᔨᑦᑎᕐᓂᐊᖅᑐᖅ 

ᒫᓐᓇᒧᑦ ᐱᔭᐅᔪᒪᓯᒪᔪᒧᓪᓗ ᓴᓂᑭᓗᐊᕐᒥᐅᓄᑦ.  

